
FUNDARGERÐ

Aðalstjórnarfundur Ungmennafélags Selfoss, 

Miðvikudaginn 1. mars. 2006 kl. 19:15, í Tíbrá.

Mættir:

Þórir Haraldsson formaður, Klara Ö Sigfúsdóttir gjaldkeri, Páll Leó Jónsson meðstjórnandi, Óskar Sigurðsson kattspyrnudeild, Þórdís Rakel Hansen júdódeild og Guðmundur Kr Jónsson framkvæmdastjóri.
1.  Fundargerðir framkvæmdastjórnar.

a. Frá 1. og 23. feb. og 1. mars ´06
b. Vegna fyrirspurnar fór formaður yfir stöðu skuldaskilaverkefnisins.

2. Tillaga um viðmið við úthlutanir fjármagns úr sameiginlegum sjóði félagsins til deilda.

a. Tillagan frá Hermanni.

b. Tillagan rædd, formaður sagðist líta svo á að tillagan næði yfir það fjármagn sem yrði til úthlutunar vegna ársins 2006.

c. Afgreiðslu frestað.

3. Aðalfundur félagsins og undirbúningur hans.

a) Formaður tilkynnti að fundurinn yrði þriðjudaginn 25. apríl kl. 20:00.
b) Deildir þurfa að skila inn tilnefningum á íþróttakonu og karli fyrir 15. mars. vegna kjörs íþróttakonu og karls Umf.Selfoss.

c) Deildirnar þurfa að skila inn skýrslum í ársskýrsluna.

d) Samþykkt að í uppstillingarnefnd verði formenn fimleikadeildar (sem kalli nefndina saman), sunddeildar og handknattleiksdeildar.

e) Klara og Stefanía hafa tilkynnt að þær gefi ekki kost á sér til áframhaldandi stjórnarsetu.

f) Deildir beðnar um að senda strax inn myndir, í tölvutæku formi, úr starfinu á eina síðu í skýrslunni.
4. HSK-þingið.

Fram koma að fulltrúa vantaði frá knattspyru- og körfuknattleiksdeildum.

Samþykkt var á þinginu að fjölga félögum á bak við hvern fulltrúa úr 100 í 200, þannig að Selfoss verður með 10 fulltrúa á næsta þingi að óbreittum félagafjölda.

5. . Drög að áliktun um að UMFÍ og ÍSÍ vinni samantekt á framlagi sveitarfélaga til ungmenna- og íþróttafélaga.
Áliktun.

Aðalstjórn Umf. Selfoss óskar eftir því að Íþróttasamband Íslands og Ungmennafélag Íslands taki saman og vinni skýrslu um stuðning sveitarfélaga við starfsemi ungmenna- og íþróttafélaga.  Sérstök áhersla verði lögð á að gera grein fyrir beinum og óbeinum fjárhagslegum stuðningi sveitarfélaga við starf íþrótta- og ungmennafélaga, skipt upp m.a. eftir:

· beinum fjárframlögum til rekstrar félaga, 

· beinum framlögum til einstakra verkefna sem félög vinna að, svo sem barna- og unglingastarfi, íþróttaskóla, meistaraflokka og afreksíþrótta, 

· framlögum til þjálfunar og starfsmannahalds,

· framlögum til að standa straum af rekstrarkostnaði, t.d. íþróttamannvirkja,

· framlögum vegna íþróttalegra samskipta, svo sem ferðakostnaðar,

· óbeinum framlögum, t.d. með afnotum af íþróttamannvirkjum,

· framlögum sem felast í niðurgreiðslu æfingagjalda.

Greinargerð.

Í ljósi stöðugt vaxandi umfangs starfs íþrótta- og ungmennafélaga er ljóst að fjárhagslegt umfang starfseminnar vex hratt og kröfur til starfseminnar, svo sem um menntunarstig þjálfara, upplýsingastreymi, foreldrastarf og skipulags aukast jafnt og þétt.  

Mörg félög og deildir hafa á undanförnum árum lent í verulegum fjárhagslegum erfiðleikum, ekki síst þar sem kostnaður við að halda úti keppnisliðum, bæði yngri og eldri aldursflokka fer ört vaxandi.  

Á sama tíma er mjög mismunandi hvernig, í hvaða formi og hve mikill stuðningur sveitarfélaga er við starfsemi félaganna og sjá má jákvæða og vaxandi þróun í áherslum margra sveitarfélaga á að auka stuðning við starfsemi íþrótta- og ungmennafélaga.  Á undanförnum árum hefur einnig orðið jákvæð þróun hjá mörgum sveitarfélögum í þá átt að styðja félögin í auknum mæli til þess að þau geti boðið upp á fjölbreytt starf og leitast við að tryggja að öll börn og unglingar, án tillits til efnahags, eigi þess kost að nýta sér hið mikilvæga uppeldis- og forvarnastarf sem felst í þátttöku í skipulögðu starfi íþrótta- og ungmennafélaga.  

Því telur aðalstjórn Umf. Selfoss mikilvægt að teknar verði saman samræmdar upplýsingar um hvernig stuðningi sveitarfélaga við starfsemi félaganna er háttað og telur að slíkar upplýsingar geti nýst félögum til að skila öflugu starfi sem metið sé að verðleikum.  Jafnframt geta slíkar upplýsingar nýst sveitarstjórnum í þeirri viðleitni sinni að auka stuðning við þessa mikilvægu starfsemi og stuðla að því að félög og iðkendur geti staðið jafnfætis því sem best gerist í þessum efnum.

Áliktunin samþykkt samhljóða.
6. Felix námskeið.

Námskeið verður boðað fyrir nýjar stjórnir eftir aðalfundi deildanna.

Skilafrestur á starfskýrslum félaganna til HSK er 15. apríl nk.
7. Uppsögn framkvæmdastjóra. 
Formaður upplýsti að framkvæmdastjóri hefði sagt upp störfum og starfslok yrðu væntanlega fyrri hluta maímánaðar.  Talsverð umræða varð um starfsmannamál félagsins, m.a. vegna tilkomu gervigrasvallarins.  Samþykkt að fela framkvæmdastjórn að auglýsa eftir framkvæmdastjóra sem jafnframt yrði vallarstjóri og hefði yfirumsjón með íþróttavellinum og félagsheimilinu Tíbrá.  Auglýst verði eftir starfsmanni í fullt starf en verksvið hans yrði áfram uþb. jafnskipt milli framkvæmdastjórnar og vallarstjórnar.
Fleira ekki tekið fyrir, fundi slitið kl. 20:30.
Guðmundur Kr Jónsson

